
మూడవ రంగము.







“ కమనీయభూమి భాగములు లేకున్నవే పడియుండుటకు దూదిపఱుపు లేల?
సహజంబులగు కరాంజలులు లేకున్నువే భోజన భోజన పుంజు మేల?
వల్క లాజి , కుశావళులు లేకున్నవే కట్టదుకూల సంఘంబు లేల?
గొనకొని వసియింప గుహలు . లేకున్నవే ప్రాసాద సౌధాదిపటల మేల?



తే. ఫలరసాదులు గురియ వే పొదపములు,

స్వాదుజలముల సుండ వే సకలనదులఁ

బొసఁగభిక్షంబు పెట్ట రే పుణ్య సతులు ,

ధనమదాంధుల గొలు వేల తాపసులకు. "




ఈపడుచు తాళ లేని హృదయ వేదనచే ఏదైనను అకార్యమును
చేయనొప్పు. నేను జాగరూకుడై యుండ వలయును.
( తెర పడును.)



సరిపడని సంగతులు.





మొదటియంకము - మూడవ రంగము




.
(మరునాటి మధ్యాహ్నము-స్థలము , ఊరి వెలుపల ఆంజనేయ దేవాలయము
దేవాలయము స్టేజు యొక్క ముందటి భాగములో ఎడమ వైపున, కుడి వైపు
వాకిండ్లుగ లిగినట్లు ఏర్పాటు చేయబడి యుండును. దేవాలయము పక్కన
వెనుకటి భాగమున ఒక భావి కట్టడములడును. ఇయ్యది దిగుడు భావి. చుట్టు
ఒక మూ రెడెత్తు గోడ కట్టబడి యుండును. దేవాలయము తలుపులు తీసియుండును.
పూజ జరుగు చుండును. జనసమూహము ముందరి భాగమున కూర్చొని కొంద
రు తబల, హార్మొనియం వాయించుచు పాటలు పొడుచుందురు. కొందరు
సిగట్లు, బీడీలు కాల్చుచుందురు. రఘునాధుడటనుండి భజనపాట యొక్కటి
ముగిసిన పిదప ముక్కు పట్టుకొని లేచి)

రఘు :—అబ్బా! ఈబీడీలఘాటు ముందర సాంబ్రాణి పొగ ఎక్క
డనో! ముక్కులోని వెంబుకలు కమలి పోవుచున్నవి. దేవాల
యము దగ్గిర బీడీలు కాల్చడ మేమయ్యా? పాడైన ఈబీడీలు
విడచి సిగరెట్లయినను కాల్చరాదా! స్వదేశాభిమానము
కాబోలును.

		 ఈ పేజీలో చివరి మార్పు 6 జనవరి 2021న 04:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

